ՀԻՄՆԱՎՈՐՈՒՄ

«Հայաստանի Հանրապետության կառավարության 2014 թվականի սեպտեմբերի 4-ի N 972-Ա որոշման մեջ փոփոխություններ կատարելու մասին» Հայաuտանի Հանրապետության կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը)

Որոշման ընդունումը պայմանավորված է Հայաստանի Հանրապետության կառավարության 2014 թվականի ապրիլի 3-ի նիստի N 13 արձանագրային որոշմամբ հավանության արժանացած Սևանա լճում իշխանի պաշարների վերականգնման և ձկնաբուծության զարգացման համալիր ծրագրի իրականացման անհրաժեշտությամբ:

2. Կարգավորման հարաբերությունների ներկա վիճակը և առկա խնդիրները
Հայաստանի Հանրապետության կառավարության 2013 թվականի դեկտեմբերի 19-ի «Սևանա լճում իշխանի պաշարների վերականգնման և ձկնաբուծության զարգացման համալիր ծրագրի նախագծի պետական բնապահպանական ու անկախ տնտեսագիտական փորձաքննությունների անցկացման և Սևանի իշխանի պաշարների վերականգնման և ձկնաբուծության զարգացման հիմնադրամ ստեղծելու, հիմնադրամի կանոնադրությունը և դրա անհատական կազմը հաստատելու մասին» N 1442-Ն որոշման հավելված 1-ով հաստատվել է Սևանա լճում իշխանի պաշարների վերականգնման և ձկնաբուծության զարգացման համալիր ծրագիրը, որը նպատակաուղղված է Հայաստանում ջրային կենդանիների և բույսերի բուծման ու վերամշակման ճյուղերի զարգացմանն ու Սևանա լճում իշխանի պաշարների վերականգնմանը: Սևանի իշխանի պաշարների վերականգնման և ձկնաբուծության զարգացման հիմնադրամի հոգաբարձուների խորհրդի որոշմամբ ստեղծվել է «Սևանի իշխան» ՓԲ ընկերությունը: Հայաստանի Հանարպետության կառավարության 2014 թվականի սեպտեմբերի 4-ի ««Սևանի իշխան» փակ բաժնետիրական ընկերությանն առանց մրցույթի կառուցապատման իրավունքով հողամաս տրամադրելու մասին» N 972-Ա որոշմամբ «Սևանի իշխան» ՓԲ ընկերությունը հատկացվել է Լիճք գյուղական համայնքի վարչական սահմաններում գտնվող՝ պետական սեփականություն հանդիսացող «Սևան» ազգային պարկի տնտեսական գոտուց 60հա տարածք: «Գոս» ՓԲ ընկերությունը 13.06.2014թ.-ի գրությամբ իր պատրաստակամությունն էր հայտնել հրաժարվել իրեն վարձակալության իրավունքով անհատույց օգտագործման հատկացված 60 հեկտարից՝ «Սևանի իշխան» ՓԲ ընկերությանը հատկացնելու համար: 
Սակայն հետագայում, «Գոս» ՓԲ ընկերությունը չի կատարել նախնական պայմանավորվածության պայմանները և անհրաժեշտություն է առաջացել Սևանի իշխան» ՓԲ ընկերությանը հատկացնել այլ հողատարածք՝ իշխանի պաշարների վերականգնման և ձկնաբուծության զարգացման ծրագրի իրականացման նպատակով:
3. Առկա խնդրի առաջարկվող լուծումը
«Հայաստանի Հանրապետության կառավարության 2014 թվականի սեպտեմբերի 4-ի N 972-Ա որոշման մեջ փոփոխություններ կատարելու մասին» Հայաuտանի Հանրապետության կառավարության որոշման նախագծի ընդունումը հնարավորություն կընձեռի լիարժեք իրականացնել  Հայաստանի Հանրապետության կառավարության 2014 թվականի ապրիլի 3-ի նիստի N 13 արձանագրային որոշմամբ հավանության արժանացած Սևանա լճում իշխանի պաշարների վերականգնման և ձկնաբուծության զարգացման համալիր ծրագիրը:
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության բնապահպանության նախարարության կողմից:

5. Ակնկալվող արդյունքը
Ակնկալվող արդյունքը Հայաստանի Հանրապետության կառավարության 2014 թվականի ապրիլի 3-ի նիստի N 13 արձանագրային որոշմամբ հավանության արժանացած Սևանա լճում իշխանի պաշարների վերականգնման և ձկնաբուծության զարգացման համալիր ծրագրի լիարժեք իրականացումն է:
ՏԵՂԵԿԱՆՔ

«Հայաստանի Հանրապետության կառավարության 2014 թվականի ապրիլի 4-ի N 972-Ա որոշման մեջ փոփոխություններ կատարելու մասին» Հայաuտանի Հանրապետության կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հայաստանի Հանրապետության կառավարության 2014 թվականի ապրիլի 4-ի N 972-Ա որոշման մեջ փոփոխություններ կատարելու մասին» Հայաuտանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:

ՏԵՂԵԿԱՆՔ

«Հայաստանի Հանրապետության կառավարության 2014 թվականի ապրիլի 4-ի N 972-Ա որոշման մեջ փոփոխություններ կատարելու մասին» Հայաuտանի Հանրապետության կառավարության որոշման նախագծի ընդունման առնչությամբ  այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
«Հայաստանի Հանրապետության կառավարության 2014 թվականի ապրիլի 4-ի N 972-Ա որոշման մեջ փոփոխություններ կատարելու մասին» Հայաuտանի Հանրապետության կառավարության որոշման նախագծի ընդունման առնչությամբ այլ իրավական ակտերի ընդունման կամ միջոցառումների իրականացման անհրաժեշտություն չկա:
